
UUM ONLINE: Seramai 1,729 pelajar tahun akhir College of Business (COB) telah menghadiri Taklimat 
Persediaan Pelajar Praktikum Sesi A192 anjuran Pejabat Pembangunan Pelajar dan Alumni (PPA COB) di 
Dewan Kuliah Gugusan (DKG) 3/1, baru-baru ini. 
 
Dekan PPA COB, Dr. Herman Shah Anuar berkata, taklimat itu bertujuan untuk memastikan persiapan 
yang mantap kepada pelajar yang bakal menjalani latihan praktikum pada Februari depan. 
 
“Saya juga mahu pelajar yang akan menjalani praktikum ini menjadi duta kecil UUM di luar sana dengan 
menunjukkan tingkah laku yang baik, berketerampilan dan sentiasa ringan tulang untuk membantu 
melicinkan urusan di organisasi,” katanya yang turut menjawab beberapa persoalan yang diajukan pelajar 
berkaitan dengan kelulusan dan prosedur pertukaran tempat praktikum. 
 
Sesi taklimat telah disampaikan oleh Penyelaras Praktikum PPA COB, Dr. Mohd Adib Abd Muin yang 
menerangkan tentang objektif praktikum, kelayakan praktikum, tempoh dan syarat-syarat praktikum, isu-isu 
semasa dan cabaran ketika menjalani latihan praktikum, persediaan kewangan dan tingkah laku sewaktu 
menjalani latihan praktikum. 
 
Taklimat Persediaan Praktikum Sesi A192 itu dihadiri pelajar dari Pusat Pengajian Perniagaan Islam (IBS), 
Pusat Pengajian Pengurusan Teknologi dan Logistik (STML), Pusat Pengajian Ekonomi, Kewangan dan 
Perbankan (SEFB), Pusat Pengajian Pengurusan Perniagaan (SBM) dan Pusat Pengajian Perakaunan 
Tunku Puteri Intan Safinaz (TISSA). 
 
Hadir sama, Pengarah CUIC, Prof. Madya Dr. Marlin Marissa Malek Abdul Malek; Pengarah CDC, Dr. 
Awan Ismail; Penyelaras Praktikum PPA COB, Dr. Ruhaida Saidon; Pensyarah TISSA, Prof. Madya Dr. 
Akilah Abdullah; Pensyarah STML, Dr. Rushanim Hashim; Pensyarah SEFB iaitu Dr. Azizah Md Yusof, 
Mohd Zaidi Johar dan Jufaizal Azaizul Che Alias. 

